
Yamaproktam Shivarchanopadesham 1

యమప్రోక్తం   శివార్చనోపదేశమ్ ౧

(శివరహస్యాన్తర్గతే  ఉగ్రాఖ్యే )
శైవధర్మరతామర్త్యా  భిత్వాన్తః సూర్యమణ్డలమ్  ।
ప్రయాన్తి  శివసాయుజ్యం స్వేష్టబన్ధుసమన్వితాః   ॥ ౬౪౦॥
మునే చరమదేహానాం శైవాచారరతాత్మనామ్  ।
మహేశ్వరప్రసాదేన  ముక్తిర్భవతి వస్తుతః ॥ ౬౪౧॥
మృల్లిఙ్గపూజనం   శ్రౌతం  మోక్షదం సులభం మునే ।
కృతం యేన ప్రయత్నేన  స ముక్తో భవతి ధ్రువమ్  ॥ ౬౪౨॥
మృల్లిఙ్గపూజామాత్రేణ    సద్యస్తుష్యతి శఙ్కరః ।
సన్తుష్టః  స దదాత్యేవ భుక్తి ముక్తి చ వస్తుతః (దేహినామ్) ॥ ౬౪౩॥
మృల్లిఙ్గపూజనం   శ్రౌతం  రాజ్యస్వర్గాపవర్గదమ్   ।
తత్కల్పలతికేవేష్టం  కిం కిం నైవ  (వా న) ప్రయచ్ఛతి  ॥ ౬౪౪॥
శివైకశరణాః  శైవాః  శివలిఙ్గార్చనప్రియాః   ।
భుక్త్వా స్వాభీప్సితాన్భోగానన్తే ముక్తా భవన్తి చ ॥ ౬౪౫॥
శైవేభ్య  ఏవ దాస్యామి ముక్తిమిత్యాహ శఙ్కరః ।
అతో మునేతదన్యేషాం ముక్తిరత్యన్తదుర్లభాః   ॥ ౬౪౬॥
యేన చీర్ణం  ప్రయత్నేన  శ్రౌతమ్పాశుపతం  వ్రతమ్  ।
తేన లబ్ధా ముక్తికాన్తా మహాదేవ ప్రసాదతః  ॥ ౬౪౭॥
యేన పఞ్చాక్షరో జప్తోభస్మోద్ధూలనపూర్వకమ్  ।
తేన లబ్ధా ముక్తికాన్తా మహాదేవ ప్రసాదతః  ॥ ౬౪౮॥
యేన స్మృతో మహాదేవో భస్మోద్ధూలనపూర్వకమ్  ।
తేన లబ్ధా ముక్తికాన్తా మహాదేవ ప్రసాదతః  ॥ ౬౪౯॥
యేన ధ్యాతో మహాదేవో భస్మోద్ధూలనపూర్వకమ్  ।
తేన లబ్ధా ముక్తికాన్తా మహాదేవ ప్రసాదతః  ॥ ౬౫౦॥

యమప్రోక్తం   శివార్చనోపదేశమ్ ౧

బహునోక్తేన కిం వాక్యం సత్యమేతన్మునేశ‍ృణు ।
సర్వాన్దేవాన్పరిత్యజ్య  శివః పూజ్యో ముముక్షుభిః ॥ ౬౫౧॥
॥ ఇతి శివరహస్యాన్తర్గతే  యమప్రోక్తం   శివార్చనోపదేశం ౧ సమ్పూర్ణమ్  ॥
-॥ శ్రీశివరహస్యమ్  ।ఉగ్రాఖ్యః  సప్తమాంశః ।అధ్యాయః౨౭మధ్యార్జునమహిమానువర్ణనమ్ 
। ౬౪౦-౬౫౧॥

- .. shrIshivarahasyam . ugrAkhyaH saptamAMshaH . adhyAyaH 27madhyArjunamahimAnuvarNanam

. 640-651..

Notes:

Yamaయమ; delivers Upadeśa ఉపదేశ about worshiping Śiva శివ, especially through the

worship of the Mṛlliṅgaమృల్లిఙ్గ  .

